
XIZMAT KO‘RSATISH SOHASIDA KICHIK BIZNESNING 

IQTISODIY SALOHIYATI VA RIVOJLANISH ISTIQBOLLARI 
Sultonov Shodiyor Аbduhаlilovich 

 

ЭКОНОМИЧЕСКИЙ ПОТЕНЦИАЛ И ПЕРСПЕКТИВЫ 

РАЗВИТИЯ МАЛОГО БИЗНЕСА В СЕКТОРЕ УСЛУГ 
Султанов Шодиёр Абдухалилович 

 

ECONOMIC CAPACITY AND DEVELOPMENT PROSPECTS 

OF SMALL BUSINESS IN THE SERVICE SECTOR 
Sultanov Shodiyor Abdukhalilovich 

 

Received: March 3, 2026 Revised: March 6, 2026 Accepted: March 9, 2026 Published: Aprel 1, 2026 

Annotatsiya: Mazkur maqolada xizmat ko‘rsatish sohasida kichik biznesning iqtisodiy salohiyati, uning milliy 

iqtisodiyot rivojidagi o‘rni hamda zamonaviy sharoitlarda rivojlanish istiqbollari tahlil qilinadi. Xizmat ko‘rsatish 

sektori iqtisodiy o‘sishni ta’minlash, yangi ish o‘rinlari yaratish, aholi daromadlarini oshirish va tadbirkorlik 

faoliyatini kengaytirishda muhim omil hisoblanadi. Tadqiqot davomida kichik biznes sub’yektlarining xizmatlar 

bozoridagi ulushi, ularning iqtisodiy samaradorligi, innovasion texnologiyalarni joriy etish imkoniyatlari hamda 

davlat tomonidan qo‘llab-quvvatlash mexanizmlari o‘rganilgan. 

 Kalit so‘zlar: kichik biznes, xizmat ko‘rsatish sohasi, iqtisodiy salohiyat, tadbirkorlik faoliyati, xizmatlar 

bozori, iqtisodiy o‘sish, innovatsiya, raqamli iqtisodiyot, investisiya muhiti, bandlik. 

Аннотatsiя: В данной статье анализируются экономический потенциал малого бизнеса в сфере услуг, 

его роль в развитии нatsiональной экономики, а также перспективы развития в современных условиях. Сфера 

услуг является важным фактором обеспечения экономического роста, создания новых рабочих мест, 

увеличения доходов населения и расширения предпринимательской деятельности. В ходе исследования 

изучены доля субъектов малого бизнеса на рынке услуг, их экономическая эффективность, возможности 

внедрения инновatsiонных технологий, а также механизмы государственной поддержки. 

Ключевые слова: малый бизнес, сектор услуг, экономический потенциал, предпринимательская 

активность, рынок услуг, экономический рост, инновatsiи, цифровая экономика, инвестиционный климат, 

занятость. 

Abstract: This article analyzes the economic potential of small businesses in the service sector, their role in 

the development of the national economy, and the prospects for development in modern conditions. The service sector 

is an important factor in ensuring economic growth, creating new jobs, increasing the income of the population, and 

expanding entrepreneurial activity. The study examines the share of small business entities in the service market, their 

economic efficiency, opportunities for the introduction of innovative technologies, and the mechanisms of state 

support. 

Keywords: small business, service sector, economic potential, entrepreneurial activity, services market, 

economic growth, innovation, digital economy, investment climate, employment. 

 

▪ KIRISH 

Zamonaviy dunyo iqtisodiyotida transformatsiya 

jarayonlari xizmat ko‘rsatish sohasini yalpi ichki 

mahsulot (YAIM) o‘sishining asosiy drayveriga 

aylantirdi. Bugungi kunda ushbu sektor nafaqat iqtisodiy 

ko‘rsatkichlarni shakllantiradi, balki aholi bandligini 

ta’minlash va turmush sifatini oshirishda ijtimoiy 

stabilizator vazifasini ham o‘taydi. Ayniqsa, kichik 

biznes va xususiy tadbirkorlik sub’yektlari o‘zining 

texnologik moslanuvchanligi va operasion mobilligi 

bilan xizmatlar bozoridagi kon’yunkturaviy 

o‘zgarishlarga tezkor javob bera oladigan yagona bo‘g‘in 

hisoblanadi. 

O‘zbekistonda kichik biznesning xizmat 

ko‘rsatish sohasidagi rolini oshirish shunchaki iqtisodiy 

zarurat emas, balki izchil shakllantirilgan davlat 

siyosatining natijasidir. Sohaning huquqiy poydevori 

O‘zbekiston Respublikasining 2000-yil 25-maydagi 

hamda uning mantiqiy davomi sifatida qabul qilingan 

2012-yil 2-maydagi “Tadbirkorlik faoliyati erkinligining 

kafolatlari to‘g‘risida”gi (O‘RQ-328) Qonunlari bilan 

mustahkamlandi. Ushbu hujjatlar tadbirkorlikni “erkin 

faoliyat” darajasidan “huquqiy himoyalangan iqtisodiy 

kuch” darajasiga ko‘tardi. Sohadagi jadal islohotlar 

davri, ayniqsa, 2016-yildan keyingi bosqichda yangi 

sur’at oldi. PF–4848-son Farmon bilan xususiy mulk 

daxlsizligining kuchaytirilishi kichik biznes sub’yektlari 

uchun “ishonch krediti”ni shakllantirgan bo‘lsa, PQ–

https://ojs.kstu.uz/index.php/ej

4702-son Qaror aynan xizmat ko‘rsatish sohasini alohida 

ob’yekt sifatida ajratib ko‘rsatdi. Bu tahliliy jihatdan 

shuni anglatadiki, davlat tadbirkorlikka umumiy 

yondashuvdan sohaviy (sektoral) rivojlantirish 

bosqichiga o‘tdi[3]. 

Shu bilan birga, “O‘zbekiston – 2030” strategiyasi 

(PF–158) doirasida xizmatlar hajmini 3 baravarga 

oshirish maqsadi belgilangani, kichik biznes uchun ulkan 

“bozor sig‘imi” yaratilishini anglatadi. Taraqqiyot 

strategiyasidagi (PF–60) vazifalar bilan uyg‘unlashgan 

holda, bu ko‘rsatkichlar hududiy infratuzilmani 

modernizatsiya qilish orqali “markazdan chekka 

hududga” tamoyili asosida iqtisodiy salohiyatni 

taqsimlash imkonini beradi[4]. 

▪ ADABIYOTLAR TAHLILI 

Xizmat ko‘rsatish sohasida kichik biznesning 

iqtisodiy salohiyati va uning rivojlanish istiqbollari 

iqtisodiy adabiyotlarda muhim tadqiqot yo‘nalishlaridan 

biri hisoblanadi. Ushbu masala mahalliy va xorijiy 

iqtisodchi olimlar tomonidan keng o‘rganilgan bo‘lib, 

unda kichik biznesning iqtisodiyotdagi o‘rni, xizmat 

ko‘rsatish sohasidagi ulushi hamda rivojlanish omillari 

tahlil qilingan[5]. 

O‘zbekiston Respublikasi Prezidenti Shavkat 

Mirziyoyevning “Yangi O‘zbekiston strategiyasi” 

asarida mamlakat iqtisodiyotini modernizatsiya qilish, 

xizmat ko‘rsatish sohasini rivojlantirish va kichik 

biznesni qo‘llab-quvvatlash masalalari ustuvor 

vazifalardan biri sifatida belgilangan. Ushbu asarda 

xizmat ko‘rsatish sohasining iqtisodiy o‘sishni 

ta’minlash, aholi bandligini oshirish hamda tadbirkorlik 

faoliyatini rivojlantirishdagi muhim o‘rni 

ta’kidlangan[6]. 

Q.X.Abdurahmonovning “Iqtisodiyot nazariyasi” 

asarida kichik biznesning iqtisodiyotdagi roli, uning 

bozor iqtisodiyoti sharoitidagi ahamiyati va iqtisodiy 

samaradorligi keng yoritilgan. Muallifning fikricha, 

kichik biznes subyektlari iqtisodiyotning 

moslashuvchanligini oshiradi hamda raqobat muhitini 

shakllantirishda muhim omil hisoblanadi[7]. 

A.V.Vahobov va T.T. Jo‘rayevlarning “Milliy 

iqtisodiyot” darsligida xizmat ko‘rsatish sohasining 

milliy iqtisodiyotdagi ulushi, uning rivojlanish 

tendensiyalari hamda kichik biznes subyektlarining 

ushbu jarayondagi o‘rni tahlil qilingan. Mualliflar xizmat 

ko‘rsatish sohasi iqtisodiy o‘sishning muhim 

manbalaridan biri ekanligini hamda uning rivojlanishi 

aholi farovonligiga ijobiy ta’sir ko‘rsatishini 

ta’kidlaydilar[8]. 

Shuningdek, S.S.G‘ulomov va 

A.A.Rasulovlarning ilmiy ishlarida kichik biznes va 

xususiy tadbirkorlikni rivojlantirishning iqtisodiy 

mexanizmlari, davlat tomonidan qo‘llab-quvvatlash 

tizimi hamda xizmat ko‘rsatish sohasida tadbirkorlik 

faoliyatini kengaytirish yo‘llari o‘rganilgan. Ushbu 

tadqiqotlarda kichik biznes subyektlari iqtisodiyotning 

barqaror rivojlanishini ta’minlashda muhim rol o‘ynashi 

qayd etilgan[9]. 

So‘nggi yillarda olib borilgan ilmiy tadqiqotlarda 

xizmat ko‘rsatish sohasida kichik biznesning iqtisodiy 

salohiyatini oshirishda innovatsion texnologiyalarni joriy 

etish, raqamli iqtisodiyot imkoniyatlaridan foydalanish 

hamda elektron xizmatlarni kengaytirish masalalariga 

alohida e’tibor qaratilmoqda. Xalqaro tashkilotlar, 

jumladan Jahon banki va Osiyo taraqqiyot banki 

tadqiqotlarida ham kichik biznesni rivojlantirish 

iqtisodiy barqarorlikni ta’minlashning muhim 

omillaridan biri sifatida e’tirof etilgan[10]. 

▪ TADQIQOT METODOLOGIYASI 

Mazkur tadqiqotda xizmat ko‘rsatish sohasida 

kichik biznesning iqtisodiy salohiyatini aniqlash hamda 

uning rivojlanish istiqbollarini o‘rganish maqsadida turli 

ilmiy tadqiqot usullaridan foydalanildi. 

Tadqiqot jarayonida, avvalo, mavzuga oid ilmiy 

adabiyotlar, darsliklar, ilmiy maqolalar hamda normativ-

huquqiy hujjatlar tahlil qilindi. Ushbu manbalarni 

o‘rganish orqali kichik biznesning xizmat ko‘rsatish 

sohasidagi o‘rni, iqtisodiy salohiyati va rivojlanish 

omillari aniqlab olindi. 

Tadqiqot davomida tahlil va sintez usullari keng 

qo‘llanildi. Tahlil usuli yordamida xizmat ko‘rsatish 

sohasida kichik biznes subyektlari faoliyatiga ta’sir 

etuvchi iqtisodiy omillar o‘rganildi, sintez usuli orqali 

esa olingan ma’lumotlar umumlashtirilib, ilmiy xulosalar 

chiqarildi. 

Shuningdek, tadqiqotda statistik tahlil usulidan 

foydalanildi. O‘zbekiston Respublikasi statistika 

organlarining rasmiy ma’lumotlari asosida xizmat 

ko‘rsatish sohasida faoliyat yuritayotgan kichik biznes 

subyektlari soni, ularning iqtisodiyotdagi ulushi hamda 

rivojlanish dinamikasi tahlil qilindi. 

Bundan tashqari, taqqoslash usuli yordamida 

turli yillardagi iqtisodiy ko‘rsatkichlar o‘zaro 

solishtirilib, xizmat ko‘rsatish sohasida kichik 

biznesning rivojlanish tendensiyalari aniqlab olindi. Bu 

usul orqali xizmat ko‘rsatish sohasining boshqa iqtisodiy 

tarmoqlar bilan o‘zaro bog‘liqligi ham baholandi. 

Tadqiqot jarayonida mantiqiy umumlashtirish 

usuli ham qo‘llanilib, olingan natijalar asosida xizmat 

ko‘rsatish sohasida kichik biznesning iqtisodiy 

salohiyatini oshirish hamda uning rivojlanish 

istiqbollarini ta’minlash bo‘yicha ilmiy xulosalar va 

amaliy tavsiyalar ishlab chiqildi. 

▪ TAHLIL VA NATIJALAR 

Bugungi kunda, xizmat ko‘rsatish sohasida kichik 

biznesning salohiyati hali to‘liq ishga solinganicha yo‘q. 

Ilmiy adabiyotlar va rivojlangan davlatlar (AQSH, 

Janubiy Koreya, Germaniya) tajribasi shuni ko‘rsatadiki, 

sohaning YAIMdagi ulushi 70% dan yuqori bo‘lishi 

uchun faqatgina miqdoriy ko‘rsatkich emas, balki sifat va 

innovasion komponent zarur. Hozirda mahalliy 

tadbirkorlikda raqamli texnologiyalarni joriy etish va 

kadrlar malakasi kabi masalalar strategik to‘siq bo‘lib 

qolmoqda. 

Shu nuqtai nazardan, mazkur maqolaning 

maqsadi — xizmat ko‘rsatish sohasida kichik biznesning 

iqtisodiy imkoniyatlarini statistik va qiyosiy tahlil qilish 

hamda uning 2030-yilga qadar bo‘lgan rivojlanish 

trayektoriyasini ilmiy asoslashdan iborat. 

Xizmat ko‘rsatish sohasi va kichik biznesning 

iqtisodiy rivojlanishdagi o‘rni iqtisodiyot fanining 

muhim tadqiqot yo‘nalishlaridan biri hisoblanadi. 

Mazkur yo‘nalish bo‘yicha olib borilgan ilmiy izlanishlar 

xizmat ko‘rsatish sektorining milliy iqtisodiyot 

tarkibidagi ulushi, uning bandlikni ta’minlashdagi roli 

hamda kichik biznes faoliyatining iqtisodiy o‘sishga 

ko‘rsatadigan multiplikativ ta’sirini turli nazariy 

yondashuvlar asosida yoritib beradi. 

O‘zbekistonlik iqtisodchi olim Qalandar 

Abdug‘aniyev tomonidan yaratilgan “Kichik biznes va 

tadbirkorlik asoslari” darsligida kichik biznes 

sub’yektlarining milliy iqtisodiyotdagi o‘rni chuqur tahlil 

qilinadi. Muallif kichik biznes iqtisodiyotning eng 

moslashuvchan sektori ekanligini ta’kidlab, xizmat 

ko‘rsatish sohasida ushbu sub’yektlar bozor 

kon’yunkturasiga tez moslashish, iste’molchilar 

ehtiyojini qondirish hamda iqtisodiyotda raqobat 

muhitini shakllantirish orqali muhim multiplikativ 

samara hosil qilishini asoslab beradi[11]. 

Mazkur yondashuvning mantiqiy davomi sifatida 

iqtisodchi olim A.X. Vahobovning “Bozor iqtisodiyoti 

asoslari” asarida xizmat ko‘rsatish sektorining 

iqtisodiyot tarkibidagi ahamiyati yanada kengroq tahlil 

qilinadi. Muallif bozor iqtisodiyoti sharoitida xizmatlar 

sohasining rivojlanishi iqtisodiy tizimning 

diversifikatsiyasini ta’minlashini, shuningdek kichik 

biznes faoliyati orqali ishlab chiqarish va iste’mol 

o‘rtasidagi iqtisodiy aloqalar mustahkamlanishini 

ta’kidlaydi. Shu nuqtai nazardan xizmat ko‘rsatish sohasi 

iqtisodiy o‘sishning muhim drayverlaridan biri sifatida 

qaraladi. 

Shu bilan birga, iqtisodchi olim Sh.Sh. 

Shodmonov o‘zining “Iqtisodiyot nazariyasi” nomli 

asarida kichik biznesning iqtisodiy tizimdagi o‘rnini 

nazariy jihatdan yoritib, uning raqobat muhitini 

rivojlantirishdagi roliga alohida e’tibor qaratadi. 

Muallifning fikricha, kichik biznes sub’yektlari xizmat 

ko‘rsatish sohasini rivojlantirish orqali iqtisodiy 

jarayonlarda samarali bozor mexanizmlarining 

shakllanishiga hamda iqtisodiyotda barqaror talab va 

taklif muvozanatini ta’minlashga xizmat qiladi. 

Mazkur masalaga yana bir muhim yondashuv 

iqtisodchi olim M. Sharifxo‘jayevning “Kichik biznes va 

xususiy tadbirkorlik” nomli ilmiy ishida ko‘rib chiqilgan. 

Muallif kichik biznes rivojlanishida institusional muhit, 

davlat tomonidan yaratiladigan iqtisodiy sharoitlar va 

moliyaviy qo‘llab-quvvatlash mexanizmlarining 

ahamiyatiga alohida e’tibor qaratadi. Uning fikricha, 

samarali institusional muhit kichik biznes 

sub’yektlarining xizmat ko‘rsatish sohasida faoliyat 

yuritish imkoniyatlarini kengaytiradi hamda iqtisodiy 

samaradorlikni oshirishga xizmat qiladi[12]. 

Mahalliy iqtisodiy adabiyotlarda bildirilgan 

mazkur ilmiy qarashlar xalqaro iqtisodiy tadqiqotlar 

bilan ham o‘zaro uyg‘unlik kasb etadi. Xususan, 

amerikalik olim Philip Kotler o‘zining “Marketing 

Management” asarida xizmat ko‘rsatish bozorida 

iste’molchilar ehtiyojlarini chuqur o‘rganish, xizmat 

sifati va marketing strategiyalarini takomillashtirish 

raqobatbardoshlikni ta’minlovchi muhim omil ekanligini 

asoslab beradi. Shu bilan birga, iqtisodchi olim Joseph 

Schumpeter “The Theory of Economic Development” 

asarida iqtisodiy rivojlanishning asosiy 

harakatlantiruvchi kuchi sifatida innovatsiyalar va 

tadbirkorlik faoliyatini ko‘rsatadi. 

Yuqoridagi ilmiy adabiyotlar tahlili shuni 

ko‘rsatadiki, xizmat ko‘rsatish sohasi va kichik biznes 

iqtisodiy o‘sishni ta’minlash, aholi bandligini oshirish 

hamda iqtisodiyotning tarkibiy tuzilmasini 

takomillashtirishda muhim omil hisoblanadi. Biroq 

mavjud ilmiy tadqiqotlarning aksariyati xizmat 

ko‘rsatish sohasining an’anaviy shakllariga ko‘proq 

e’tibor qaratgan bo‘lib, zamonaviy raqamli iqtisodiyot, 

elektron tijorat (e-commerce), moliyaviy texnologiyalar 

(fintech) hamda IT-xizmatlarning kichik biznes 

rivojlanishiga ko‘rsatadigan ta’siri еtarli darajada chuqur 

o‘rganilmagan. 

Shu nuqtai nazardan, xizmat ko‘rsatish sohasida 

kichik biznesning iqtisodiy salohiyatini raqamli 

transformatsiya sharoitida o‘rganish, xizmatlar 

bozorining yangi shakllari hamda innovasion rivojlanish 

omillarini tahlil qilish muhim ilmiy vazifa hisoblanadi. 

Mazkur tadqiqot aynan ushbu ilmiy bo‘shliqni 

to‘ldirishga qaratilgan bo‘lib, xizmat ko‘rsatish sohasida 

kichik biznesning iqtisodiy salohiyati va rivojlanish 

istiqbollarini kompleks tahlil qilishni nazarda tutadi. 

So‘nggi yillarda O‘zbekiston iqtisodiyotida 

xizmat ko‘rsatish sohasi iqtisodiy o‘sishning muhim 

drayverlaridan biri sifatida namoyon bo‘lmoqda. 

O‘zbekiston Respublikasi Statistika agentligi 

ma’lumotlariga ko‘ra, 2023-yilda xizmat ko‘rsatish 

sohasi mamlakat yalpi ichki mahsulotining 43,4 foizini 

tashkil etgan bo‘lib, bu ko‘rsatkich sanoat va qishloq 

xo‘jaligi sektorlariga nisbatan yuqori ulushni 

egallaydi[13]. 

2024-yilda esa xizmat ko‘rsatish sohasining 

iqtisodiyotdagi ulushi yanada ortib, 47,4 foizga еtgan. 

Shu bilan birga, ushbu sektor yalpi qo‘shilgan 

qiymatning 657,3 trillion so‘mini tashkil etib, yil 

davomida 7,7 foiz o‘sish qayd etilgan. Bu ko‘rsatkich 

xizmatlar sektorining mamlakat iqtisodiyotidagi barqaror 

rivojlanish tendensiyasini ko‘rsatadi. 

Xizmat ko‘rsatish sohasining tarkibiy tuzilmasi 

tahlili shuni ko‘rsatadiki, savdo, transport, turizm va 

axborot-kommunikatsiya xizmatlari eng tez 

rivojlanayotgan yo‘nalishlar hisoblanadi. Jumladan, 

2024-yilda savdo xizmatlari hajmi 11,5 foizga, 

mehmonxona va umumiy ovqatlanish xizmatlari 10,7 

foizga, transport va logistika xizmatlari 8,5 foizga, 

axborot va kommunikatsiya xizmatlari esa 24,7 foizga 

o‘sgan. Bu esa raqamli iqtisodiyotning xizmat ko‘rsatish 

sektoridigi roli tobora ortib borayotganini ko‘rsatadi[14]. 

Hududlar kesimidagi tahlillar xizmat ko‘rsatish 

sohasining rivojlanish darajasi viloyatlar o‘rtasida 

sezilarli farq qilishini ko‘rsatadi. Masalan, 2023-yil 

yakuniga ko‘ra xizmat ko‘rsatish sektorining yalpi 

hududiy mahsulotdagi ulushi Toshkent shahrida 60,9 

foizni tashkil etgan bo‘lsa, ayrim sanoatga ixtisoslashgan 

hududlarda bu ko‘rsatkich ancha past bo‘lib, Navoiy 

viloyatida 12,2 foiz, Toshkent viloyatida esa 24,8 foiz 

atrofida qayd etilgan. Bu holat hududlar o‘rtasida 

xizmatlar infratuzilmasi va tadbirkorlik faoliyati 

rivojlanish darajasida sezilarli tafovut mavjudligini 

ko‘rsatadi. 

Xalqaro tajriba bilan qiyosiy tahlil ham muhim 

natijalarni ko‘rsatadi. Jahon banki ma’lumotlariga ko‘ra, 

2024-yilda O‘zbekistonda xizmat ko‘rsatish sektorining 

yalpi ichki mahsulotdagi ulushi 45 foiz atrofida bo‘lgan, 

dunyo bo‘yicha o‘rtacha ko‘rsatkich esa 55 foizdan 

yuqori hisoblanadi. Bu esa O‘zbekiston iqtisodiyotida 

xizmat ko‘rsatish sohasini yanada rivojlantirish uchun 

hali katta iqtisodiy imkoniyatlar mavjudligini anglatadi. 

Umuman olganda, olib borilgan tahlillar shuni 

ko‘rsatadiki, xizmat ko‘rsatish sohasida kichik 

biznesning rivojlanishi iqtisodiy o‘sishni ta’minlash, 

aholi bandligini oshirish va hududlar iqtisodiy 

salohiyatini kuchaytirishda muhim omil hisoblanadi. Shu 

bilan birga, raqamli texnologiyalarni keng joriy etish, 

hududiy infratuzilmani rivojlantirish hamda xizmatlar 

bozorida innovasion faoliyatni rag‘batlantirish orqali 

ushbu sohaning iqtisodiyotdagi ulushini yanada oshirish 

mumkin[15]. 

Xizmat ko‘rsatish sohasi O‘zbekiston 

iqtisodiyotining barqaror rivojlanishida muhim strategik 

ahamiyatga ega bo‘lib, ayniqsa kichik biznes sub’yektlari 

ushbu sektorning asosiy drayveri hisoblanadi. Statistik 

tahlillar xizmat ko‘rsatish sohasining yalpi ichki 

mahsulotdagi ulushi yildan-yilga ortib borayotganini 

ko‘rsatmoqda. Bu jarayonda savdo, transport-logistika, 

turizm, axborot texnologiyalari hamda moliyaviy 

xizmatlar kabi yo‘nalishlar xizmatlar bozorining asosiy 

segmentlari sifatida shakllanmoqda. 

Shu bilan birga, zamonaviy iqtisodiy jarayonlar 

xizmat ko‘rsatish sohasida yangi iqtisodiy tendensiyalar 

– raqamli xizmatlar, kreativ iqtisodiyot, elektron tijorat 

(e-commerce) hamda mijoz tajribasiga (Customer 

Experience) asoslangan xizmatlar modelining rivojlanib 

borayotganini ko‘rsatmoqda. Mazkur jarayonlar kichik 

biznes sub’yektlari uchun yangi iqtisodiy imkoniyatlar 

yaratib, xizmatlar bozorining innovasion rivojlanishiga 

xizmat qilmoqda. 

▪ XULOSA VA TAKLIFLAR 

Olib borilgan tahlillar asosida xizmat ko‘rsatish 

sohasida kichik biznesning iqtisodiy salohiyatini yanada 

oshirish maqsadida quyidagi takliflarni ilgari surish 

mumkin: 

1.  Hududlarda zamonaviy xizmatlar xablari 

(service hubs) tashkil etish orqali kichik biznes 

sub’yektlari faoliyatini rivojlantirish va xizmatlar 

infratuzilmasini kengaytirish; 

2.  Kichik biznes sub’yektlari uchun moliyaviy 

qo‘llab-quvvatlash tizimini takomillashtirish, xususan 

venchur fondlari, lizing mexanizmlari va innovasion 

investisiya dasturlarini keng joriy etish; 

3.  Hududlar o‘rtasida xizmat ko‘rsatish 

sohasining rivojlanish darajasidagi tafovutlarni 

kamaytirish maqsadida mintaqaviy servis 

infratuzilmasini rivojlantirish dasturlarini kuchaytirish. 

Mazkur tadqiqot natijalari xizmat ko‘rsatish 

sohasida kichik biznesni rivojlantirish bo‘yicha iqtisodiy 

siyosatni takomillashtirish, hududiy rivojlanish 

dasturlarini ishlab chiqish hamda tadbirkorlik faoliyatini 

qo‘llab-quvvatlash mexanizmlarini takomillashtirishda 

amaliy ahamiyat kasb etadi. Shuningdek, tadqiqot 

natijalaridan xizmat ko‘rsatish sohasi va kichik biznes 

iqtisodiyoti bo‘yicha ilmiy izlanishlar olib borishda ham 

foydalanish mumkin. 

